
Erregionalen taldea 
osatzeko arazoak dituzte

M K

Jaien balorazio 
positiboa egin dute

AINTZANE IRIZAR

Antzuola Kirol Elkarteak hil 
honen 13an egin zuen urteko 
batzar orokorra. Hantxe, 
besteak beste, aurreko denbo- 
raldlaren balorazioa egin zuten 
eta denboraldi berriaren 
gainean dituzten asmoen berri 
jardun zuten. Zuzendaritzan ez 
dute aldaketarik egin.

Orain artekoek jarraituko dute 
Antzuola K iro l E lk a rtea ren  
zuzendaritza batzordean; Jose 
Angel Fernandezek presidente 
izaten jarraituko du eta honako- 
ak dira zuzendaritzako gainera- 
ko kideak: Pablo Olalde, Gaizka 
Asensio, Jab ier Fernandez eta 
Jose M ari Alberdi.

Batetik, aurreko denboral- 
diaren balorazioa egin zuten 
aurreko asteko batzarrean; kirol 
emaitzei dagokienez, balorazio 
positiboa egin zuten: erregional 
mailako taldeak igoera faserako 
saükatzea lortu zuen; gazte mai
lako taldeak Gipuzkoako kopa 
irabazi zuen; kadeteek eta neskek, 
azkenik, ez dute denboraldi oso 
ona egin, baina, k iro l elkarteko 
arduradunak pozik geratu dira 
orokorrean . Zuzendaritzako 
ordezkarien-esanetan, ekonomi- 
koki ere ez da urte txarra izan; 
dena dela, jokalariei ezin izan 
diete itzuli denboraldi hasieran 
ja rri zituzten 60 euroak.

ERREGIONALEN TALDEA KOLOKAN
D enborald i b e rr ia r i begira, 
berriz, hainbat arazo dituzte kirol

Zuzendaritzaren helburua da datorren denboraldirako lau ta ld e  osatzea.

elkartekoek. Arazo larriena erre
gional mailako taldearekin dute. 
Batetik, hainbat jokalarik era
baki du taldea lagatzea, batzuk 
kanpora ikastera edo lanera doa- 
zelako eta beste batzuk bestela- 
ko arrazoi pertsonalengatik. Gai
nera, aurten ez da jokalaririk igo- 
ko gazte m a ila k o  ta ld e tik  
erregionalen taldera. Gauzak 
hórrela, h errita rrak  anim atu

“Zuzendaritzakoek 
dei egiten die gazteei 
erregional mailako 
taldeanjokatzeko 

izena eman dezaten”

nahi dituzte talde horretan joka- 
tzera. Zuzendaritzako kideek 
espero dute Bergaran bertan 
behera laga duten erregional 
mailako taldeko hainbat jokala
r i etortzea Antzuolara. E lkarte
aren asmoa da abuztua baino 
lehen taldea osatuta izatea. Dena 
dela, irailaren 15era arteko epea 
dute federazioari izen guztiak 
emateko.

Azkenik, aipatzekoa da zuzen
daritza batzordeak denboraldi 
berriari begira hartu duen beste 
erabaki bat: jokalari bakoitzak 70 
euroko fidantza bat ja rri behar- 
ko du denboraldi hasieran. Den
boraldi bukaeran arropak behar 
bezala itzultzen duen jokalariari 
eta denboraldian zehar taldea 
lagatzen ez duenari itzuli egingo 
zaizkio 70 euroak.

Aurtengo herriko jqiak ere apar- 
teko arazo barik joan dira. Egi- 
tarauan izan ditugun berrikun- 
tzek, gainera, arrakasta handia 
izan dute.

Egubakoitz gauean jende 
gutxi ib ili zen; baina, oro har, 
aurreko urtetan baino jende 
gehiago ib ili dela entzun diogu 
herritar askori.

Esan bezala, egitarauan sar
tu dituzten ekitaldi berriek izu- 
garrizko arrakasta izan dute; 
badirudi, herritarrek  eskertu 
egin -dutela ekitaldi ezberdinak 
antolatzea. Batetik. aipatzekoa 
da zapatu gaueko herri afaria; 140 
bat lagun elkartu ziren txosna 
batzordeak antolatutako afarian.

Txosnak Zurrategin ja rri iza- 
na ere positiboa izan dela esan 
dezakegu; sekula baino jende

gehiago ikusi dugu teosna gune- 
an. Zapatu gauean, bereziki, DJ 
Bullen emanaldiarekin, bete-bete 
egin zen Zurrategiko plaza eta 
denak dantza jarri zituen disko 
jartzaileak.

Udalak herriko elkarteekin 
batera abian jarri duen ekimen 
berriak ere arrakasta izan zuen; 
domeka eguerdian gastronomia 
dastatzea antolatu zuen Trekutz 
elkarteak. Udalaren asraoa da 
hurrengo urtetan'ere ekimen 
horrekin jarraitzea. Kirolariei 
egin zitzaien omenaldian ere jen
de askok parte hartu zuen.

HAINBAT KALTE
Herrian hainbat kalte ere egin 
dituzte jaietan: pare bat farola 
apurtuta agertu ziren eta Ŝ as- 
tin  eraikitzen diharduten etxe- 
bizitzen inguruan, berriz, hain 
bat erreminta desagertu ziren.

ASTHEHENEKIS»***'

Txosna batzordeak antolatutako herri afarian  140 bat lagun elkartu ziren.

5egoña ‘La flecha amarilla’ irabazteko atarían geratu zen
aiutMNE IRIZAR

Astelehenean, hilak 19, herriko 
jaien biliaramunean, jokatu zuten 
ETB2ko Laflecha amarilla lehia- 
ketako finala. Begoña Egaña' 
antzuolarra izan genuen finalis- 
tetako bat, baina, ezin izan zuen 
lehiaketa irabazi. A itor lehiaki- 
de bilbotarra izan zen Irabazlea.

Finalerako txartela lortzeko 
froga bat jokatu behar izan zuen 
Begoñak Finisterren, Patxiren 
aurka, Froga hori irabazita, fina- 
lean ikusi ahal izan genuen aste- 
leíienean, Vicente eta A itorrekin 
batera.

UKENEKD LEHIAN, AITOR ETA BEGOÑA
Programaren erdialdean, bi lehia- 
kide bakarrik geratu ziren, Bego
ña eta Aitor, hain zuzen ere. 
Vicente izan zen programako 
lehen zatian boto gutxien lortu 
zuena, eta finaletik kanpo gera

tu zen. Gauzak hórrela, bilbota- 
rraren eta antzuolarraren arte
an zegoen lehia.

Ez zuten botoen portzentaje- 
en berririk eman, baina, jakin 
dugunez, pare-parean ib ili ziren 
Begoña eíá Aitor. Azkenean, bai
na, b ilbotarrak eram an zuen 
18.000 euroko saria.

ANTZUOLAR KOADRILA MIRAMONEN
Begoñari animuak ematera koa- 
drila handia joan zen Miramo- 
nera; Begoñaren koadrilakoak 
eta senitartekoak joan ziren, 
hamabost bat lagun, guztira.

Program a bukatu zenean, 
honako argazkia atera zuten guz- 
tiek, Begoñarekin batera.

Begoñak kontatu digu pozik 
dagoela: “ Ez da gutxi izan honai- 
no iristea eta pozik nago. la  segu- 
ru  nengoen Aitorrek irabaziko 
zuela lehiaketa: merezi zuen, gai
nera, irabaztea” . Begoña, anim atzera joan  zítzaizkion lagunekin eta senitartekoekin  batera.

Beste 25 etxebizitza 
eraikitzen hasi dira
AINTZANE IRIZAR

Aurreko astean bertan hartu 
zituzten giltzak Buztinzuriko 
etxebizitza berrietako jabekider 
ek. Herri hazten doa, duda barik, 
eta orain, beste 25 etxebizitza 
eraikitzeko lanekin hasi d ira 
herrian.

Alde batetik, Buztinzurin ber
tan hasi dira etxebizitzak erai
kitzen. Orain déla pare bat aste 
eraitsi zituzten Txasioneko etxea 
eta Talleres Antzuola zegoen 
eraikina, eta hantxe egingo dituz- 
te hamalau etxebizitza. Talleres 
Antzuola izandako era ik inari 
zutik laga dizkiote bi fatxada; 
Txasionekoa, aldiz, guztiz erai
tsi dute.

Egingo dituzten etxebizitza 
phienak apartamentu erakoak 
izango dira, etxebizitza tx ik i 
samarrak. Guztira, h iru solairu 
i2ango ditu eraikinak, beheko 
solairua kontuan hartu gabe..

Beheko auzoan ham aika etxebizitza eta Buztinzurin hamaiau egingo dituzte.

BEHEKO AUZOAN BESTE 11 ETXEBIZITZA
Beheko auzoan ere, elektrikako 
etxea zegoen tokian, hain justu, 
hasita daude etxebizitzak egite
ko lanekin. H iru  solairutan.

ham aika etxebizitza eraikiko 
dituzte hantxe. Azpiko aldean, 
etxebizitza bakoitzeko garaje bat 
ere egingo dute, hamaika garaje, 
alegia.

LABUR

Baserrietako plastikoa batuko dute 
martitzenean Zupide azpiko aparkalekuan
Martitzenean, hilak 27, batuko dute baserrietan sortutako plasti
koa: arratsaldez laga behar da plastikoa, Zupide azpiko aldeko 
aparkalekuan. Siloa estaltzeko erabiltzen den plastikoa, belar bole- 
tan erabiltzen dena, negutegietan eta baratzetan erabiltzen den 
plastiko beltza eta negutegietako plastiko zuria batzen dituzte, beŝ  
teak beste.

‘Zinea izarpean’ egitarauko azken filma 
gaur gauean, 22:30ean,.eskainiko dute
Ekaineko lehen asteburuan ja rri zuen abian Udalak Zinea izar- 
pean izeneko egitaraua. Ordutik hainbat film  eskaini dituzte egu- 
bakoitz gauetan, frontoi txikian. Gaur, egubakoitza, ikusi ahal izan
go dugu egitarau horretako azkeneko filma, 22:30ean, G lint East- 
woodek zuzendutako Mystic River, hain zuzen ere.

Ezohiko osoko bilkura egitekoak ziren, 
gaur, egubakoitza, hiitegiaren gainean
Gaur, egubakoitza, egitekoak ziren ezohiko osoko bilkura. B ilkura 
hori egiteko arrazoia zen Zubillagako hütegia. Azkeneko hilabe- 
teotan polemika piztu da hiltegi horren etorkizunaren gainean. 
Mankomunitateak proposatu du urtebetez Zubillagako instalazioak 
“mantentzea eta gordetzea”  eta ganadua beste hiltegi batzuetara 
eramateak sortzen dituen kostuen zati bat ordaintzea. Horren guz- 
.tiaren gainean erabakitzekoak ziren gaurko bilkuran.

